                                             ԱՄՓՈՓԱԹԵՐԹ
«Պետական սեփականություն հանդիսացող հատուկ մշակված համակարգում (բջջային հավելված) գրանցված նույն անձի կողմից նույն տրանսպորտային միջոցի վերաբերյալ էլեկտրոնային հաղորդում ուղարկելու ամսական և տարեկան առավելագույն քանակը, ինչպես նաև բջջային հավելվածի միջոցով արձանագրվող իրավախախտման տեսակները սահմանելու մասին» ՀՀ կառավարության որոշման նախագծի կապակցությամբ ստացված դիտողությունների և առաջարկությունների վերաբերյալ

	Առարկության, առաջարկության հեղինակը¸

	ՀՀ ֆինանսների նախարարություն
05.05.2020թ.
01/11-1/6433-2020
	Առաջարկում ենք Նախագծի 1-ին կետի 1-ին ենթակետում «ամսեկան չի կարող ներկայացվել առավելագույնը 3, իսկ տարեկան առավելագույնը 30 էլեկտրոնային հաղորդում» բառերը փոխարինել «ամսական կարող է ուղարկվել առավելագույնը 3, իսկ տարեկան առավելագույնը 30 էլեկտրոնային հաղորդում» բառերով, իսկ 2-րդ ենթակետում «սահմանված տեսակների իրավախախտումները» բառերը՝ «սահմանված իրավախախտումների տեսակները» բառերով։
Նախագծի տեղեկանքի համաձայն՝ Նախագծի ընդունման պայմաններում 2021-2023թթ. կանխատեսվում է պետականբյուջեի եկամուտների ավելացում տարեկան շուրջ 450,000,0 հազար դրամ՝ պայմանավորված կայացված վարչական ակտերով գումարների գանձումներով, իսկ պետական բյուջեի ծախսերի ավելացում չի նախատեսվում։
	Ընդունվել է :
	Նախագծում կատարվել է համապատասխան փոփոխություն :

	ՀՀ մարդու իրավունքների պաշտպան
05.05.2020թ.
01/13.3/1958-20
	1.	 Նախագծի 1-ին կետի 2-րդ ենթակետը սահմանում է, որ բջջային հավելվածի միջոցով կարող են արձանագրվել Վարչական իրավախախտումների վերաբերյալ Հայաստանի Հանրապետության օրենսգրքի 43.1-ին հոդվածի 7-րդ մասով, 123.3 հոդվածով, 124-րդ հոդվածի 2-րդ, 9-րդ, 11-րդ, 14-րդ, 15-րդ, 17-րդ, 18-րդ, 21-րդ, 26-րդ, 27-րդ մասերով, 124.3-րդ հոդվածով և 135.2-րդ հոդվածներով սահմանված տեսակների իրավախախտումները: 
Վարչական իրավախախտումների վերաբերյալ Հայաստանի Հանրապետության օրենսգրքի նշյալ իրավախախտումներից 123.3-րդ հոդվածը (տրանսպորտային միջոցների անվտանգության գոտիները չամրակապած կամ սաղավարտը չկոճկած վիճակում կամ առանց սաղավարտի տրանսպորտային միջոցները վարելը, ինչպես նաև անվտանգության գոտիները չամրակապած կամ սաղավարտը չկոճկած կամ առանց սաղավարտի ուղևոր փոխադրելը), 124-րդ հոդվածի 11-րդ մասը (տրանսպորտային միջոցների վարորդների (բացառությամբ ծառայողական առաջադրանքներ կատարող, օպերատիվ ծառայությունների տրանսպորտային միջոցների վարորդների) կողմից թեկուզ մեկ ձեռքի օգտագործմամբ ընթացքի ժամանակ ռադիոկապից և (կամ) հեռախոսակապից օգտվելը) և 135.2-րդ հոդվածը (տրանսպորտային միջոցներում ծխախոտային արտադրատեսակներ կամ ծխախոտային արտադրատեսակների փոխարինիչներ օգտագործելը) ամրագրում են այնպիսի զանցանքեր, որոնց հատկանիշների պարզման և հիմնավորման համար անհրաժեշտ է տրանսպորտային միջոցի ներքին նկարահանում (ուսանկարահանում, տեսանկարահանում և այլն): 
Խնդիրն այն է, որ «Պետական սեփականություն հանդիսացող հատուկ մշակված համակարգի (բջջային հավելված) տեխնիկական բնութագիրը (նկարագրությունը, ինտերֆեյսը) և դրանից օգտվելու կարգը սահմանելու մասին» ՀՀ կառավարության որոշման նախագծի ընդունման պարագայում յուրաքանչյուր 16 տարին լրացած քաղաքացու մեկ այլ անձի մասնավոր ավտոմեքենայի կամ տրանսպորտային միջոցի ներքին նկարահանման իրականացումը մտահոգիչ է այլ անձանց իրավունքների սահմանափակման համաչափության տեսանկյունից: 
Խնդիրն առավել ընդգծվում է ներկայում շրջանառվող «Պետական սեփականություն հանդիսացող հատուկ մշակված համակարգի (բջջային հավելված) տեխնիկական բնութագիրը (նկարագրությունը, ինտերֆեյսը) և դրանից օգտվելու կարգը սահմանելու մասին» ՀՀ կառավարության որոշման նախագծում առկա անձնական տվյալների պաշտպանության երաշխիքների խնդիրների առկայությամբ: Երաշխիքների առավել հստակ և որոշակի սահմանման վերաբերյալ մտահոգությունները ներկայացվել են Մարդու իրավունքների պաշտպանի՝ «Պետական սեփականություն հանդիսացող հատուկ մշակված համակարգի (բջջային հավելված) տեխնիկական բնութագիրը (նկարագրությունը, ինտերֆեյսը) և դրանից օգտվելու կարգը սահմանելու մասին» ՀՀ կառավարության որոշման նախագծի վերաբերյալ կարծիքում: Սակայն Վարչական իրավախախտումների վերաբերյալ Հայաստանի Հանրապետության օրենսգրքի 123.3-րդ, 135.2-րդ հոդվածներով և 124-րդ հոդվածի 11-րդ մասով ամրագրված զանցանքերի արձանագրման համար տրանսպորտային միջոցի ներքին նկարահանման իրականացումը գործնականում կարող է խնդիրների հանգեցնել, հատկապես՝ իրավունքի սահմանափակման համաչափության տեսանկյունից: «Պետական սեփականություն հանդիսացող հատուկ մշակված համակարգի (բջջային հավելված) տեխնիկական բնութագիրը (նկարագրությունը, ինտերֆեյսը) և դրանից օգտվելու կարգը սահմանելու մասին» ՀՀ կառավարության որոշման նախագծի որոշ կարգավորումներ պարզ չեն, և դրանցից պարզ չէ, օրինակ, արձանագրված անձնական տվյալներն ինչպես են մշակվում՝ արդյոք դրանք իսպառ ջնջվում են համակարգից, օգտատիրոջ հավելվածից, հեռախոսից կամ այլ անձնական սարքից, որի միջոցով այդ տվյալներն արձանագրվել են, թե շարունակում են պահպանվել կամ պահպանելու հավելվածի ֆունկցիոնալ հնարավորություն կա: Տվյալների պահպանության այս անորոշությունը խնդրահարույց կարող է լինել անձնական տվյալների պաշտպանության տեսանկյունից, նման պարագայում անձի անձնական տվյալներ պարունակող արձանագրությունը խնդրահարույց է թվում մեկ այլ անձի անձնական սարքավորումներում պահելը և արխիվացնելը: 
Որոշակիության բացակայության հետևանքով խնդրահարույց կարող է լինել նաև այն, որ նախագծում պարզ չէ՝ արխիվացումն ինչ է ենթադրում, նաև դրանք ինչպես և ինչ չափով են հասանելի լինելու բջջային հավելվածի օգտատերերի համար: Այս խնդիրների պարագայում նախագծի համար որպես սկզբունք պետք է որդեգրվի անձնական տվյալների պաշտպանության ամբողջական երաշխավորումը՝ նախագծով և դրա հավելվածներով սահմանված բոլոր ֆունկցիոնալ հնարավորությունների ընձեռման ժամանակ այդ սկզբունքի պահպանումը: Վերջինս կարող է լինել, օրինակ, բջջային հավելվածի այնպիսի մշակումը, որ հնարավոր չլինի որևէ արձանագրված տվյալի հավաքագրում անձնական սարքի մեջ պահելու հնարավորություն: 
Հաշվի առնելով անձնական տվյալների պաշտպանության բոլոր այս խնդիրները, մասնավորապես՝ Վարչական իրավախախտումների վերաբերյալ Հայաստանի Հանրապետության օրենսգրքի 123.3-րդ, 135.2-րդ հոդվածներով և 124-րդ հոդվածի 11-րդ մասով ամրագրված զանցանքերի արձանագրման համար տրանսպորտային միջոցի ներքին նկարահանման իրականացման վերաբերյալ անձի անձնական տվյալների պաշտպանության երաշխավորման վերաբերյալ մտահոգությունը, երբ գործնականում կարող են խնդիրներ առաջանալ իրավունքի սահմանափակման համաչափության տեսանկյունից՝  առաջարկում ենք կրկին քննարկել Վարչական իրավախախտումների վերաբերյալ Հայաստանի Հանրապետության օրենսգրքի 123.3-րդ, 135.2-րդ հոդվածներով և 124-րդ հոդվածի 11-րդ մասով ամրագրված զանցանքերի արձանագրման համար տրանսպորտային միջոցի ներքին նկարահանման իրականացման հարցը՝ այն մտահոգությամբ, որ շրջանառվող նախագծում առկա կարգավորումները խնդրահարույց են անձնական տվյալների հավաքագրման, դրանց արխիվացման կամ պահպանման այլ հնարավորությունների տեսանկյունից:
	Չի ընդունվել, քանի որ Վարչական իրավախախտումների վերաբերյալ ՀՀ օրենսգրքի 123.3-րդ, 135.2-րդ հոդվածների և 124-րդ հոդվածի 11-րդ մասով իրավախախտումների արձանագրումը չի հանգեցնի իրավախախտում կատարած անձի անձնական տվյալների տարածմանը, քանի որ «Տեսանկարահանող կամ լուսանկարահանող սարքերով հայտնաբերված ճանապարհային երթևեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» օրենքի (այսուհետ՝ Օրենք) 7.3-րդ հոդվածի 1-ին մասի 1-ին կետի համաձայն՝ բջջային հավելվածում գրանցված անձանց կողմից տեխնիկական միջոցներով ամրագրված իրավախախտումներով վարչական մարմինը վարչական վարույթ իրականացնում է, եթե արձանագրված նյութը հնարավորություն է տալիս նույնականացնել իրավախախտման գործիք հանդիսացող տրանսպորտային միջոցի հաշվառման համարանիշը, հետևաբար իրավախախտումն ամրագրող ֆիզիկական անձը վերը նշված զանցանքներն արձանագրելիս ստիպված է այն արձանագրել այնպես, որպեսզի տեսանյութի դրվագում հայտնվեն տրանսպորտային միջոցի հաշվառման համարանիշերը, հակառակ դեպքում այդ փաստով գործի քննություն չի իրականացվի։
Բացի այդ, պետք է հաշվի առնել, որ արձանագրվող տեսանյութը նպատակ է հետապնդում ամրագրել վերը նշված հոդվածներով նկարագրված արարքները և այն փոխանցել վարչական մարմնին, որի արդյունքում գործի քննությունն իրականացվում է Օրենքով սահմանված պահանջներով, իսկ կայացվող վարչական ակտի՝  իրավախախտումն ամրագրած տեսանյութի կադրում կամ լուսանկարում արձանագրված անձանց պատկերները մթնեցվում են, ավելին, տեսանյութը կամ լուսանկարը դիտելու համար վարչական ակտը պարունակում է անհատական ծածկագիր, որը հասանելի է միայն վարչական ակտի հասցեատիրոջ։
Պետք է հաշվի առնել նաև, որ Օրենքի շրջանակներում իրականացվող վարչական վարույթի դեպքում իրավախախտման սուբյեկտը ոչ թե իրավախախտումը կատարող անձն է, այլ տրանսպորտային միջոցի սեփականատերը, հետևաբար բջջային հավելվածի միջոցով պետք է արձանագրել իրավախախտման փաստն այնպես, որը հնարավոր լինի արձանագրել ոչ իրավաչափ կատարված արարքը և միաժամանակ նույնացնել տրանսպորտային միջոցը։
Նշվածի համատեքստում կբացառվի տրանսպորտային միջոցները տեսանկարահանելու հնարավորությունը։
Սակայն չի կարելի բացառել, որ բջջային հավելվածի որևէ օգտատեր վարչական մարմին կառաքի այնպիսի տեսանյութ, որում տեսագրված կլինի տրանսպորտային միջոցի ներսը։
Այս կապակցությամբ հարկավոր է ֆիքսել, որ «Պետական սեփականություն հանդիսացող հատուկ մշակված համակարգի (բջջային հավելված) տեխնիկական բնութագիրը (նկարագրությունը, ինտերֆեյսը) և դրանից օգտվելու կարգը սահմանելու մասին» ՀՀ կառավարության որոշման նախագծի 2-րդ հովելվածով սահմանված է, որ բջջային հավելվածում գրանցված անձի հավելվածից օգտվելու իրավունքը համակարգի վարչական մարմնի կողմից կարող է սահմանափակվել 2 ամիս ժամկետով, եթե՝
-  1 ամսվա ընթացքում նույն տրանսպորտային միջոցի վերաբերյալ 2 անգամ ներկայացված տվյալներով վարչական տույժ նշանակելու մասին որոշման կայացումը մերժվել է (խախտումը չի հիմնավորվել).
- 1 ամսվա ընթացքում 5 և ավելի անգամ ներկայացրած տվյալների արդյունքում վարչական տույժ նշանակելու մասին որոշման կայացումը մերժվել է (խախտումը չի հիմնավորվել կամ կամ հնարավոր չէ նույնականացնել խախտումը կատարող տրանսպորտային միջոցի պետհամարանիշը):
Կարծում ենք, որ այլ անձանց անձնական կյանքին վերաբերող տվյալները տեսագրելու մտադրություն ունեցող անձը, բացի բջջային հավելվածից, կարող է անձի անձնական տվյալների հավաքագրումը տեսագրության կամ լուսանկարահանման միջոցով կատարել նաև իր անձնական տեխնիկական միջոցներով։
	

	ՀՀ Էկոնոմիկայի նախարարություն
23․04․2020թ․
01/5204-2020
	Առաջարկում ենք Նախագծի 1-ին հոդվածի 1-ին մասի «ամսական չի կարող ներկայացվել առավելագույնը 3, իսկ տարեկան առավելագույնը 30 էլեկտրոնային հաղորդում» բառերը փոխարինել «ամսական կարող է ներկայացվել առավելագույնը 3, իսկ տարեկան առավելագույնը 30 էլեկտրոնային հաղորդում» բառերով:
	Ընդունվել է :
	Նախագծում կատարվել է համապատասխան փոփոխություն :

	Երևանի քաղաքապետարան
22.04.2020թ.
01/07-38466Հ
	Առաջարկվում է նախագծի 1-ին կետի 1-ին ենթակետում չի կարող բառերը փոխարինել կարող է բառով։
	Ընդունվել է : 
	Նախագծում կատարվել է համապատասխան փոփոխություն :


	ՀՀ անվտագնության խորհուրդ
29.04.2020թ.
06/33.15/20397-2020
	1. Առաջարկվում է Նախագծի 1-ին մասի 1-ին ենթակետը շարադրել հետևյալ բովանդակությամբ.
- պետական սեփականություն հանդիսացող հատուկ մշակված համակարգում (այսուհետ՝ բջջային հավելված) գրանցված նույն անձի կողմից նույն տրանսպորտային միջոցի վերաբերյալ ամսական կարող է ներկայացվել առավելագույնը 3, իսկ տարեկան առավելագույնը 30 էլեկտրոնային հաղորդում:
	Ընդունվել է :
	Նախագծում կատարվել է համապատասխան փոփոխություն :

	
	[bookmark: _GoBack]2. Առաջարկվում է Նախագծի 1-ին մասի 2-րդ ենթակետում ավելացնել նաև Վարչական իրավախախտումների վերաբերյալ Հայաստանի Հանրապետության օրենսգրքի (այսուհետ՝ ՎԻՎՕ) 124-րդ հոդվածի 1-ին  (ճանապարհային նշաների և գծանշումների պահանջները չկատարելը) և 1246-րդ հոդվածի 1-ին մասերով (վթարային իրադրության առաջացում) սահմանված իրավախախտումները՝ հաշվի առնելով այն հանգամանքը, որ Նախագծով ֆիզիկական անձանց հնարավորություն է ընձեռված բջջային հավելվածի միջոցով արձանագրելու մի շարք իրավախախտումներ, օրինակ՝ տրանսպորտային միջոցների երթևեկության հակադիր հոսքերն իրարից բաժանող գծանշումների պահանջները չկատարելը (ՎԻՎՕ 124-րդ հոդվածի 2-րդ մաս), տրանսպորտային միջոցների վարորդների կողմից լուսացույցի կամ կարգավորողի արգելող ազդանշանին չենթարկվելը (ՎԻՎՕ 124.3-րդ հոդված) և այլն, մինչդեռ Նախագծի  վերոհիշյալ իրավախախտումների շարքում առկա չէ ՎԻՎՕ-ի 124-րդ հոդվածի 1-ին և 1246-րդ հոդվածի 1-ին մասերով սահմանված իրավախախտումները, որոնք, ըստ էության, նույնպես կարող են ֆիզիկական անձանց կողմից արձանագրվել բջջային հավելվածի միջոցով:

	Չի ընդունվել, քանի որ «Ճանապարհային երթևեկության անվտանգության ապահովման մասին» օրենքի 2-րդ հոդվածի համաձայն՝ վթարային իրադրությունը դա երթևեկության մասնակցի և (կամ) կարգավորողի գործողության և (կամ) անգործության հետևանքով առաջացած իրավիճակն է, որի ժամանակ ստեղծվում է ճանապարհատրանսպորտային պատահարի իրական վտանգ, իսկ տվյալ պարագայում տեսախցիկով արձանագրված նյութի հիման վրա (առանց վարչական վարույթի ընթացիկ փուլի) երթևեկության մեկ մասնակցի դրսևորած վարքագիծը վթարային իրադրություն գնահատելը կլինի խիստ վիճելի, ինչի պատճառով էլ ներկայումս տեղադրված տեսանկարահանող սարքերով երթևեկության մասնակիցների դրսևորած վարքագիծը վթարային իրադրություն որակելու հետ կապված իրավախախտումների գործերով վարչական վարույթներ չեն իրականացվում։ Ընդունելի չէ նաև նախագիծը Վարչական իրավախախտումների վերաբերյալ ՀՀ օրենսգրքի 124-րդ հոդվածի 1-ին մասով լրացնելու մասին առաջարկը, քանի որ այդ մասով նախատեսված իրավախախտումների հիմնական մասը կատարվում են խաչմերուկներում, որոնք մեծամասամբ տեսահսկվում են տեղադրված տեսախցիկներով։
Բացի այդ, նախագծով հոդվածները նախատեսվել են ելնելով դրանց չարամիտ և վթարածին լինելու, ինչպես նաև արձանագրված արարքն իրավախախտում գնահատելու հասարակության լայն հատվածի համար մատչելիության չափորոշիչով, իսկ տվյալ պարագայում ճանապարհային գծանշումների (ոչ հանդիպակաց հոսքերը բաժանող) կամ ճանապարհային նշանների պահանջները չպահպանելը հիմնականում կրում է անզգույշ բնույթ։
Ավելին, խնդրահարույց է նաև կոնկրետ ճանապարհային նշանի ազդման գոտու կամ տեղակայման վայրով, ենթադրյալ իրավխախտում կատարող վարորդի և այդ արարքն արձանագրողի դիրքերով պայմանավորված կատարված արարքը հակաիրավական գնահատելը կամ այդ արարքն ամրագրել այնպիսի ամբողջական դրվագով, որը հետագայում վարչական մարմնին հնարավորություն տա իրավախախտման հատկանիշները համադրել տեսանյութով արձանագրված փաստերի հետ, այլ կերպ ասած, արձանագրված տեսանյութը պարունակի ճանապարհային նշանի կամ գծանշման և վարորդի գործողությունների հստակ և ամբողջական արտացոլում։

	

	
	3. Նախագծի տեքստն, ընդհանուր առմամբ, խմբագրման կարիք ունի, քանի որ տեքստում առկա են տեխնիկական վրիպակներ և շարահյուսական ոչ ճիշտ ձևակերպումներ:
	
	Նախագծում առկա վրիպակները շտկվել են :

	ՀՀ արդարադատության նախարարություն
22.05.2020թ.
01/27.4/10857-2020
	Դիտողություններ և առաջարկություններ չկան:
	
	

	ՀՀ աշխատանքի և սոցիալական հարցերի նախարարություն
23.04.2020թ.   
ԶԲ//13983-2020
	Առաջարկություններ և դիտողություններ չկան։

	

	




	ՀՀ գլխավոր դատախազություն
22.04.2020թ.
04/20/13061-2020
	Առաջարկություններ չկան։
	



	

	ՀՀ կրթության, գիտության, մշակույթի և սպորտի նախարարություն
22․04․2020թ․
01/10.2/8956-20
	Դիտողություն և առաջարկություն չկա։
	
	

	ՀՀ հատուկ քննչական ծառայություն
22․04․2020թ․
18-3251գ-20
	Առաջարկություններ և դիտողություններ չկան։
	
	

	ՀՀ բարձր տեխնոլոգիական արդյունաբերության նախարարություն
24.04.2020թ.
01/10.1/2353-2020
	Առաջարկություններ և դիտողություններ չկան:
	
	

	ՀՀ Ազգային անվտանգության ծառայություն
27.04.2020թ.
12/1430
	Առաջարկություններ և դիտողություններ չկան:
	
	

	ՀՀ պետական եկամուտների կոմիտե
27.04.2020թ.
/6-2/24947-2020
	Առաջարկություններ և դիտողություններ չկան:
	
	

	ՀՀ պաշտպանության նախարարություն
30.04.2020թ.
ՊՆ/510/1397-2020
	Առաջարկություններ և դիտողություններ չկան:
	
	

	ՀՀ տարածքային կառավարման և ենթակառուցվածքների նախարարություն
01.05.2020թ.
ՍՊ//10888-2020
	Առաջարկություններ և դիտողություններ չկան:

